MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI  

LAQGĦA NRU. 23
L-Erbgħa, 12 ta' Mejju, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fil-5.07 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Debono Grech, l-Onor. Austin Gatt, l-Onor. Carmelo Mifsud Bonnici, l-Onor. Jesmond Mugliett, l-Onor. George Pullicino, l-Onor. Karmenu Vella u l-Onor. Francis Zammit Dimech kienu preżenti.

MINUTI

Fit-tieni paġna fil-paragrafu li jibda bil-kliem “L-Onor Buhagiar talab ukoll” il-kliem “- u l-użu propost tagħhom -“ għandhom jitħassru.

Fit-tieni paġna fil-paragrafu li jibda bil-kliem “L-Onor Austin Gatt irrimarka”, minflok il-kliem “b’riżoluzzjoni tal-Parlament“ għandu jidħol il-kliem “b’riżoluzzjoni tal-Parlament iżda għandha tinkludi kull art u proprjeta’ mogħtija bi kwalunkwe titolu skond il-liġi”.

Fit-tielet paġna, it-tieni paragrafu għandu jiġi jaqra hekk:

“L-Onor. Karmenu Vella, peress illi sostna li dan kien proġett ġdid billi kellu parametri differenti minn qabel, ippropona li ssir talba lid-Direttur tal-Verifika biex jinvestiga u jippreżenta rapport dwar jekk kellhiex tinħareġ sejħa ġdida għall-partijiet interessati.”.

Il-Minuti tal-Laqgħa Nru. 22 tat-12 ta’ Mejju 1999 fil-għodu, kif emendati, kienu konfermati.

RULING 

Ruling mogħti miċ-Chairman tal-Kumitat  dwar il-punt mqajjem min-naħa tal-Gvern fil-Laqgħa li saret nhar l-Erbgħa, 12 ta’ Mejju 1999 fil-għodu

Il-mozzjoni neċessarjament timplika illi meta l-Awditur jissejjaħ biex jaqdi l-funzjonijiet tiegħu, dan neċessarjament ifisser illi hu jrid jagħmel investigazzjoni sabiex jistabbilixxi l-fatti ħalli jkun jista’ jirrapporta fuqhom.  Li titlob lill-Awditur jagħmel investigazzjoni jimplika neċessarjament li hu eventwalment jagħmel rapport u mhux jieqaf bl-istħarriġ biss.

Wieħed ma jistax jippreżumi r-riżultat ta’ votazzjoni mingħajr ma din tkun ittieħdet.  It-tliet membri li vvotaw favur ir-rakkomandazzjoni eżerċitaw id-dritt tagħhom fejn qed jiktbu wkoll lill-Awditur jikkjarifika l-punti mqajma mill-Onor. Vella.

Kopja ta’ l-ittra mibgħuta lid-Direttur tal-Verifika ġiet ċirkolata lill-Membri tal-Kumitat.

DISKUSSJONI DWAR L-GĦOTI TA’ ENFITEWSI TEMPORANJA TA' ART, BINI U DRITT TA' RMIĠĠ FIL-BIRGU, L-ISLA U KALKARA LILL-PORT COTTONERA LTD U LILL-COTTONERA WATERFRONT GROUP PLC  -  KONTINWAZZJONI

L-Onor. Austin Gatt ippropona li jiġi msejjaħ quddiem il-Kumitat l-Avukat Ġenerali tar-Repubblika.

It-talba ġiet aċċettata.

L-Onor. Francis Zammit Dimech ippreżenta quddiem il-Kumitat:

Pjanti li juru l-areas meħuda għall-proġett tal-Kottonera li kien propost fi żmien l-amministrazzoni Laburista u l-areas meħuda bil-proġett preżenti propost mill-amministrazzjoni Nazzjonalista; u 

Kopja ta’ konvenju bejn il-Gvern ta’ Malta, il-Port Cottonera Ltd, il-Malta Maritime Authority u l-NTOM li sar f’Ġunju 1998.

L-Onor. Kermenu Vella talab li jiġu ppreżentati quddiem il-Kumitat building specific proposals tal-consortia.

It-talba ġiet aċċettata.

Fis-7.45 p.m. il-Kumitat aġġorna għal nhar il-Ħamis, 13 ta’ Mejju 1999 fid-9.00 a.m. 

